Socialistas del Parlamento de Navarra parlamentu-taldeari atxikitako foru parlamentari Román Felones Morrás jaunak galdera egin du Nafarroako Ondare Historikoa zaintzeko Fundazioarekin lotutako zenbait gairi buruz. Hona Vianako Printzea Erakundea-Kultura eta Turismo Departamentuko kontseilariaren erantzuna:
1.- Zer alde dago Nafarroako Ondare Historikoa zaintzeko Fundazioak egiten duen lanaren eta Ondare Historikoaren Zerbitzuak –Kultura eta Turismo Departamentuaren menpeko zuzena– egiten duen lanaren artean?
Nafarroako Ondare Historikoa zaintzeko Fundazioari dagokionez, Nafarroako Gobernuak honako helburuarekin sortu zuen: Nafarroako monumentu-eraikinen kontserbazio eta zaharberritzea arintasunez eta eraginkortasunez sustatu eta kudeatzea, eta beharrezkoa denean, ekimen pribatutik etorritako laguntza ekonomikoak ere aurreikustea.
Fundazio horren bidez, lan handiei ekin dakieke interes kulturaleko ondasuntzat jotzen diren monumentuak zaharberritzeko, urte askotarako jarraipena bermatuz. Kontuan izan behar da honakoak izanen direla, besteak beste, ekintzaren helburu diren monumentuak: Tuterako katedrala, Uxueko Santa María santutegia, Artaxoako San Saturnino eliza, Fiteroko monasterioa... Esku-hartze horiek zenbait urte iraunen duten proiektuak eskatzen dituzte.
Nafarroako Ondare Historikoa zaintzeko Fundazioak bere funtsen kudeaketa, kontratazioa eta administrazioa egiten du, eta baita garatzen dituen proiektuen hautaketa ere. Egiten dituen zaharberritze lanak kontrolatzeko, ikuskatzeko eta zuzentzeko Ondare Historikoaren Zerbitzuko teknikarien laguntza dauka. Baina ez du baztertzen kanpoko teknikariak eta taldeak kontratatzea, proiektuak garatzeko nahiz horiek egiteko.
2.- Zenbateko baliabideak lortu ditu fundazioak, 2000n abiarazi zenetik, foru administrazioaz bestelako edozein pertsona fisiko eta/edo juridiko, publiko eta/edo pribaturengandik? Egoerari buruzko ezagutza taxuzkoa lortzearren, zerrenda bitez honakoak:
2000. urteaz geroztik inbertitutako kopuru orokorra, kontzeptu guztiak biltzen dituena.
Foru izaeraz bestelako funts publikoetatik nahiz pribatuetatik eskuratua den inbertituriko kopuru orokorra.
Bi inbertsioen ehunekoak
Nafarroako Ondare Historikoa zaintzeko Fundazioak 17.205.334,17€ kudeatu ditu 2007ko abendura arte.
Funtsak eskuratzeko egindako kudeaketa 5.424.634,27 €-koa izan da –Fundazioak kudeatutako diru guztiaren %31,72– eta diru-kopuru hori Nafarroako Gobernuaz kanpoko erakundeetatik dator. Nafarroako Gobernuak Fundazioari emandako dirulaguntzak urteotan kudeatutakoaren %68,28 dira. 
3.-  Zer entitatek egin dituzte ekarpenik aipagarrienak?
Fundazioaren kudeatzailetzak kanpaina ezberdinak egin ditu funtsak eskuratzeko. Kanpaina horien bidez, Fundazioa harremanetan jarri zen Nafarroako 75 enpresarekin. Asmoa zen enpresa horien dirulaguntza lortzea proposatutako lanak babesteko. Horietatik guztietatik hamahiruk lagundu dute, eta horietatik bik zerbitzu zehatzak eskaini dituzte, ekonomikoki baloratzen zailak direnak. 
	 
	Ekarpenak

	Fiteroko Monasterioaren Lagunen Elkartea
	23.030,64 €

	Autovía del Camino S.A
	1.294.986,48 €

	Tuterako Udala
	100.000,00 €

	Eroski
	4.000,00 €

	Nafarroako Kutxa Fundazioa
	3.842.073,42 €

	Guardian Navarra S.L.
	16.116,36 €

	Huguet
	4.000,00 €

	Iberdrola
	6.000,00 €

	Nasuinsa
	9.000,00 €

	Ventas Fundazioa
	125.427,37 €

	EKARPENAK GUZTIRA
	5.424.634,27 €

4.- Nafarroako Gobernuaren ustez, patronatuaren gaur egungo osaerak lagundu egiten al du sektore pribatutik baliabideak eskuratzen?
Nafarroako Gobernuaren ustez, patronatuaren gaur egungo osaerak lagundu egiten du sektore pribatutik baliabideak eskuratzen.
5.- Nafarroako Gobernuak esaterik al dauka haren helburu, egitura eta funtzionamenduari eragiten dion aldaketarik izanen den legegintzaldi honetan?
Gobernuak ez du baztertzen aldaketak eta hobekuntzak egitea, eta asmoa badu Departamentuaz kanpoko taldeak kontratatzeko.
Hori jakinarazten dizut Nafarroako Parlamentuko Erregelamenduaren 192. artikuluan xedatutakoa betetzeko.
Iruñean, 2008ko otsailaren 12an
Kontseilaria: Juan Ramón Corpas Mauleón

